
Ovim putem upucujemo demanti na tekst autora Joze Macole, objavljen na portalu Hercegovacki
portal 10. septembra 2026. godine, pod naslovom:

,Dedovi€ vidi mrZznju u medijima: Pet prijava kriticarima, a SS-imamu Pozi okrugli stol i zbornik®.

Smatramo da navedeni tekst prelazi granicu dopustene kritike i polemike optuzuju¢i muftiju
Dedovica da “nastupa kao da je Bosna i Hercegovina islamska republika u kojoj fetva odreduje
granice prava, a policija Stiti vjerski autoritet od javne kritike”, te na izrazito problemati¢an nacin
povezuje mostarskog muftiju dr. Salem-ef. Dedovica sa Waffen-SS-om, Adolfom Hitlerom,
Heinrichom Himmlerom i nacistickim ideoloSkim nasljedem, stvarajuci kod prosjecnog Citatelja
asocijaciju da izmedu Zivog vjerskog autoriteta i nacistickog vojno-politickog sistema postoji
odredena ideoloSka povezanost.

1. LaZna tvrdnja da “Dedovi¢ nastupa kao da je Bosna i Hercegovina islamska republika u kojoj
fetva odreduje granice prava, a policija Stiti vjerski autoritet od javne kritike”

Ovakva formulacija predstavlja ozbiljno i neutemeljeno pripisivanje muftiji Dedovicu stavova i
politickog koncepta koji iz njegovih javnih nastupa i djelovanja ne proizlaze. Njome se stvara lazan
utisak da muftija Dedovi¢ zagovara model drZave u kojem vjerske institucije imaju nadredenu
ulogu u odnosu na ustavni i pravni poredak Bosne i Hercegovine, kao i da podrZava ogranicavanje
slobode javne kritike djelovanjem policije. Upravo suprotno, muftiju Dedovica treba posmatrati kao
vjerskog autoriteta koji svoje djelovanje ostvaruje unutar ustavno-pravnog okvira Bosne i
Hercegovine i koji taj okvir priznaje i brani ustrajnom borbom za zastitu dostojanstva vjerskih
zajednica, vjernika, i svih gradana, uz osiguranje vjerskih i ljudskih prava i sloboda, u okviru
postojecih zakonskih propisa.

2. Neutemeljene poveznice i insinuacije koje stvaraju pogresnu sliku

Posebno problemati¢nim smatramo dio teksta u kojem se, nakon biografskih podataka o dr. Salem-
ef. Dedovicu, spominju i drugi alimi koji su studirali na prestiZznom Univerzitetu Al-Azhar u Kairu,
medu kojima su bili Mehmed Handzi¢, Salih HadZiali¢ i Husein Pozo, te se izdvajaju Husein Dozo
i muftija Dedovic s ciljem da se na neki nacin napravi poveznica muftije dr. Salem-ef. Dedovica sa
nacistickim pokretom i antisemitizmom.

Zatim u nastavku teksta piSe: “Dedovicevo Skolovanje na Al-Azharu samo po sebi ne dokazuje
pripadnost odredenoj politickoj ili ideoloSkoj Skoli.” Pitanje je onda zaSto se uopce problematizira
muftijino Skolovanje na Al-Azharu.

Vazno je spomenuti da je Internacionalnom Al-Azharovom kongresu za mir odrZanom u aprilu
2017. u Kairu prisustvovao i poglavar Rimokatolicke crkve papa Franjo, a da je obracanje Sejhu-1-
Azhara prof. dr. Ahmeda Tajjiba tim povodom, koje je objavljeno u mjese¢nom islamskom Casopisu
Al-Azhar u izdanju Akademije za islamska istraZivanja, na bosanski jezik preveo muftija dr. Salem-
ef. Dedovi¢, Sto je objavljeno u Glasniku Rijaseta IZ u BiH, br: 11 -12, 2018, 863-868.



Sejhu-1-Azhar prof. dr. Ahmed Tajjib i papa Franjo su 2019. godine potpisali “Dokument o
ljudskom bratstvu za mir u svijetu i zajednicki suZivot.”

Autor potom u spornom tekstu na portalu ,,Hercegovacki portal“ spominje Huseina Pozu,
Muslimansko bratstvo, zaoStravanje sukoba u Palestini, jaCanje antibritanske, anticionistiCke i
protuZidovske propagande, te cak Adolfa Hitlera i antisemitizam i antisemitsku propagandu,
protuzidovsku retoriku, politicku i vojnu mobilizaciju, govori o “slicnosti njihova mobilizacijskog
jezika”, Sto bi se, u konacnici, prema autoru spornog teksta trebalo odnositi na Huseina Pozu i
muftiju Dedovica.

Konstrukcija ,,mobilizacijski jezik“ moZe podrazumijevati obracanje kojim se odredena grupa
nastoji mobilizirati, homogenizirati prema odredenom ,,neprijatelju, a problemati¢nost ove
konstrukcije dodatno proizlazi iz konteksta u kojem je iznesena.

Kada je rije¢ o medureligijskom dijalogu muftija Dedovi¢ spada u perjanice medureligijskog
dijaloga, kako je to istakao akademik Adamir Jerkovic. U prilog toj tvrdnji govore brojne
dosadasnje aktivnosti koje je inicirao, pa i ¢injenica da je javno predlagao da nekadasnja linija
razgraniCenja u Mostaru, treba postati linija pomirenja i medureligijskog susreta i da otpocCne
izgradnja jevrejske sinagoge u centralnoj zoni Mostara.

Problematican je i zavrsni dio teksta u kojem se, izmedu ostalog, postavlja pitanje da li muftija
Dedovi¢ “ima pravo nastupati kao politicki predvodnik naroda..., fetvom intervenirati u drZzavni i
sudski spor, te kritiCare slati pred policiju?”

Ovakve formulacije u jednoj recenici objedinjuju tri ozbiljne, a sasvim neutemeljene, optuzbe i
stvaraju sliku da muftija namjerava uzeti ovlasti koje pripadaju politickim organizacijama,
pravosudnim i policijskim institucijama. Za takav zakljucak morali bi biti ponudeni konkretni
dokazi, kojih apsolutno nema.

Posebno je problematic¢na konstrukcija ,,fetvom intervenirati u drZavni i sudski spor®.

Fetva muftije mostarskog, koja se u proteklom periodu zlonamjerno pogresno interpretirala u
javnosti, pa i u ovom tekstu, javno je dostupna na sluzbenoj web stranici Muftijstva mostarskog, i
temelji se na vaZecem Zakonu o slobodi vjere i pravnom poloZaju crkava i vjerskih zajednica u
Bosni i Hercegovini i Zakonu o posebnoj zastiti sakralnih objekata i sakralnih prostora.

Pozivanje na zakone nije ,,interveniranje“ u drZavni i sudski spor, nego upravo pozivanje na
pozitivno pravo Bosne i Hercegovine i zahtjev da se primijene vaZece zakonske odredbe. Time se
ne dovodi u pitanje nadleZnost drZave niti sudova, nego se traZi postupanje u skladu sa zakonom.

Islamska zajednica je dobila procesni poloZaj umjeSaca na strani Grada Mostara u postupku pred
Opcinskim sudom u Mostaru koji se odnosi na spor u vezi s gradnjom zgrade Hrvatskog narodnog
kazaliSta Mostar i pravnim statusom predmetnog lokaliteta. U okviru tog postupka punomoc¢nik
Islamske zajednice dostavio je sudu fetvu mostarskog muftije dr. Salem-ef. Dedovica kao dio
podneska/dokaznog materijala. Zato je posebno neprecizno tvrditi da muftija ,,fetvom intervenira u
drZavni i sudski spor®.

Potpuno je besmislena i zlonamjerna konstrukcija da muftija , kriticare 3alje pred policiju®.

Ovakve tendeciozne i zlonamjerne konstrukcije u spornom tekstu na mediju ,,Hercegovacki portal“
nisu obicna kritika javnog djelovanja, vec itekako ozbiljne optuzbe bez konkretnih dokaza.



3. Hipoteticke formulacije ne mogu biti osnova za ozbiljne optuzbe
Autor koristi formulacije poput ,,sli¢nost®, ,,obrazac®, ,,podsjeca“ i ,legitimno je pitati“.

Medutim, profesionalna odgovornost novinara ne zavrsava koriStenjem upitne ili hipoteticke
formulacije.

Ako se jedna osoba nastoji dovesti u kontekst tema, kao Sto su Muslimansko bratstvo, zaoStravanje
sukoba u Palestini, jaCanje antibritanske, anticionisticke i protuZidovske propagande, Adolf Hitler,
antisemitizam i antisemitska propaganda, protuzidovska retorika, politicka i vojna mobilizacija, bez
bilo kakvih dokaza i Cinjenica, profesionalni i javni ugled te osobe moZe biti teSko naruSen.

4. Kritika javnog djelovanja ne opravdava neosnovane historijske analogije

Kritika javnih izjava dr. Salem-ef. Dedovica je legitimna. Legitimno je analizirati njegove izjave o
politickim, druStvenim ili vjerskim pitanjima, njegove stavove ili nacin javnog djelovanja.

Ali ne moZe se bez konkretnih dokaza njegovu retoriku povezivati sa nacistickim vojnim aparatom i
drugim prethodno pobrojanim temama, koje ni u kom slucaju nemaju veze sa aktuelnim radom i
djelovanjem muftije mostarskog dr. Salem-ef. Dedovica i njegove ustrajne borbe za Cast,
dostojanstvo i osiguranje vjerskih i ljudskih prava svih ¢lanova Islamske zajednice i gradana drzave
Bosne i Hercegovine, u okvirima zakona drZave Bosne i Hercegovine.

5. PrekoraCenje granica dopustene javne kritike

Niko ne osporava pravo autora da kritikuje rad Islamske zajednice i javno djelovanje dr. Salem-ef.
Dedovica. Medutim, sloboda izraZavanja i medija podrazumijeva i odgovornost za tacnost
¢injenica, kontekst i naCin prezentiranja informacija.

U konkretnom slucaju autor nije ponudio nijedan konkretan dokaz kojim bi potkrijepio asocijacije
da dr. Salem-ef. Dedovi¢ podrzava nacisticku ideologiju, antisemitizam ili provodi bilo kakvu
mobilizaciju. Umjesto Cinjenica i dokaza, ponudene su asocijacije zasnovane na navodnim
slicnostima s pojedinim historijskim licnostima i pokretima.

Takav nacin povezivanja nije dovoljan za iznoSenje ovako ozbiljnih i stigmatizirajucih zakljucaka.
Nedopustivo je bez konkretnih Cinjenica i dokaza javnu osobu povezivati s nacistiCkom
ideologijom, antisemitizmom i drugim historijskim licnostima, dogadajima i pojavama.

Zahtijevamo od medija Hercegovacki portal da bez odlaganja ukloni ili izmijeni sporni tekst, objavi
ovaj demanti u cjelosti na istoj istaknutoj poziciji portala te uputi javno izvinjenje muftiji dr. Salem
ef. Dedovic¢u, Muftijstvu mostarskom i Islamskoj zajednici u Bosni i Hercegovini.

Takoder, zadrZavamo pravo pokretanja svih zakonskih postupaka pred nadleZznim organima radi
zaStite ugleda, prava i pravne sigurnosti muftije mostarskog, Muftijstva mostarskog, Islamske

zajednice u Bosni i Hercegovini, ukljuCujuci zahtjeve za naknadu Stete i utvrdivanje odgovornosti.

